
7ú Eanáir

A Thuismitheoirí,
Athbhliain Faoi Mhaise daoibh agus fáilte chuig eagrán eile de Nuachtlitir na scoile.	

Seó na Nollag
Bhí muid iontach bródúil as na páistí uilig a ghlac páirt i Seó na Nollag agus tá muid iontach buíoch do gach duine a thug tacaíocht dúinn ar an lá. Bailíodh €2330 a rachaidh chun sochar do chiste na scoile. Táimid thar a bheith buíoch as ranníocaíochtaí flaithiúla na dtuismitheoirí agus phobal na scoile as an mhéid a bailíodh.

Buíochas
Ba mhaith linn ár mbuíochas a thabhairt do chomhlacht Ghineadóirí Ghaoth Dobhair a bhronn €1500 ar chiste na scoile roimh na Nollag.

Óstán na Cúirte.
Bhronn Óstán na Cúirte sraith liathróidí sacair agus liathróidí peil Gaelach ar an scoil, chomh maith le bibeanna agus cóin. Ba mhaith linn buíochas a ghabháil leis an Ghrúpa Gallen as a bhflaithiúlacht.

Scoil Druidte
Beidh an scoil druidte ar an Mháirt, an 27ú Eanáir, mar beidh lá cúrsa ag na múinteoirí maidir le cur i bhfeidhm Churaclam Nua na Bunscoile.


 Lá Saoire Bainc.
Beidh an scoil druidte ar an Luan an dara lá Feabhra.


Briseadh Lár Téarma
Beidh an scoil druidte ar an 19ú & 20ú Feabhra don briseadh leath-théarma.  Beidh an scoil ag ath oscailt ar an 23ú Feabhra.

Gleann Bheatha
Bhí Maggie Spillane ó Pháirc Náisiúnta Ghleann Bheatha istigh le rang a cúig agus rang a sé inniu. Léirigh an cheardlann tábhacht ár bPáirceanna Náisiúnta agus an obair a dhéantar ina n-ionaid oideachais. Beidh na páistí ag dul amach go dtí an Pháirc Náisiúnta i mí an Mhárta chomh maith. 

Snámh
Tá rang a trí go dtí a sé ag tosú ar cheachtanna snámha ar an Luan seo chugainn an 12ú Eanáir. Sé cheacht a bheidh ann san iomlán. An bhféadfaí na páistí tuáillí, hataí agus spéaclaí snámha a thabhairt leo. Thig spéaclaí snámha agus hataí a cheannach ar an lá chomh maith. Mairfidh na ceachtanna 45 bomaite. Beidh rang a trí agus rang a ceathair ann ó 11:00 go 11:45 agus rang a cúig agus rang a sé ó 11:45 go 12:30 gach Luan.

Beidh na ranganna snámh á dtabhairt in Óstán na Cúirte faoi stiúir na dteagascóirí snámha ansin.

Beidh costas de €42 san iomlán don seisiún 6 seachtaine. Más mian le do pháiste dul ag snámh tabhair isteach an t-airgead roimh an Luan 16ú Feabhra. 

Seo na sonraí bainc más maith libh an t-airgead a aistriú go cuntas na scoile.


    IBAN:IE75AIBK93733927610083
       BIC: AIBKIE2D



Beidh snámh ag rang a haon agus a dó sa téarma deireanach.

Pobalscoil Ghaoth Dobhair
Beidh Seoirse Ó Dochartaigh (Príomhoide PSGD) istigh linn ar an Mháirt seo chugainn le bualadh le rang a sé le labhairt leo faoin aistriú idir an bhunscoil agus an mheánscoil.

Tráth na gCeist an Chomhar Creidmheasa                                 Beidh Tráth na gCeist bhliantúil an Chomhar Creidmheasa do réigiún an iarthuaiscirt ar siúl Dé Luain, an 9ú lá de mhí Feabhra, ag 6.00 i.n. i halla spóirt Phobalscoil Ghaoth Dobhair. Beidh cúpla foireann ón scoil páirteach sa chomórtas.

Le gach dea- ghuí,
                           Pól Ó Fearraigh, Príomhoide.

